
JARDUNBIDERAKO
PROPOSAMENA

Gipuzkoako Foru Aldundiaren kokapena eta jardunbidea arestian aipaturiko hi-
ru lan-ildoekin lotuko dugu. Horretarako, orain arte izan duen suspertzaile lanean
jauzi kualitatiboa ematea eta suspertzaile ekonomikoa izatetik suspertzaile inte-
grala izatera pasatzea da proposatzen duguna. Hau da, diru-laguntzen banaketa eta
elkarrizketa ezegonkorra burua izatetik, agente ezberdinen arteko lankidetza, ego-
kitzapena eta komunikazioa bultzatzera pasatzea. 

5.1. LANKIDETZA ETA EGOKITZAPENA

Gipuzkoako Foru Aldundiak erakunde eta talde ezberdinen arteko lankidetza-
rako behar den markoa proposatu dezake, Aisialdi Hezitzailerako Lan-mahaia dei-
tuko genukeena. Bertan, interlokuzio horizontalago, formalago eta iraunkorrago ba-
ten bidez, gizarte-ekimenetik sortutako aisialdiko taldeak eta koordinadorak, udal
eta ikastetxeen arloko ordezkariekin batera, aisialdi hezitzailerako programa orokor
bat definitu dezakete. Programa horrek ahalbidetu dezake tokian tokiko udalek,
ikastetxeek eta aisialdiko taldeek euren baliabideak eta esperientzia biltzea aisial-
dirako eskaintza aberatsago eta sendoago bat egiteko. Horrela, udalekin batera ze-
haztutako aurrekontu baten bidez, ikastetxeetan dauden eskolaz kanpoko jardue-
ren koordinatzaileak, herrian bertan dauden aisialdiko taldeekin batera, ekipamen-
dua hornitu, funtzionamendu egokitua prestatu eta adinaren araberako aisialdirako
eskaintza dibertsifikatua egin lezakete. 

Zalantzarik gabe, helburu eta prozedurei dagokienez, oinarrizko adostasun
batzuk beharko dira, akaso lortzen zailak izan daitezkeen adostasunak; samurra ez
den bide horretan, ezinbestekoa dirudi agente guztien errekonozimenduaz gain, be-
hetik-gora nagusituko den dinamika bat (gizarte-ekimenetik erakunde publikoetara)
eta ez goitik-beherako bat. Dena den, tokian tokiko errealitatearen arabera zailago
edo errazago suertatuko da horrelako asmo bat gauzatzea, baina baldintza apro-
posak izango dituzten zenbait herriekin abiatu daiteke esperientzia piloto bat. Az-
ken finean, helburua litzateke herri edo auzo bakoitzeko haur eta gaztetxo guztien
esku aisialdirako eskaintza egokitua, hezitzailea eta erakargarria jartzea, euren
denbora librean nolabaiteko erreferentzia bihurtzeko borondatea izango duena.

IMPULSAR LA COLABORACIÓN: ANIMADORA INTEGRAL DEL OCIO EDUCATIVO

MESA DE TRABAJO PARA EL OCIO EDUCATIVO:

Escuelas Diputación Foral
Grupos de Ocio y coordinadoras nacidas Ayuntamientos
de la iniciativa social

OBJETIVO:
ofrecer a todos/as los/as niños/as y jóvenes un programa de ocio cuyo objetivo sea el

desarrollo personal y la educación de valores, y conseguir un lugar propio en su tiempo libre

LANKIDETZA SUSTATZEA: AISIALDI HEZITZAILEAREN SUSPERTZAILE INTEGRALA

AISIALDI HEZITZAILERAKO LAN-MAHAIA:

Ikastetxeak Foru Aldundia
Gizarte-ekimenetik sortutako Udalak
aisi taldeak eta koordinadorak

HELBURUA:
haur eta gaztetxo guztiei garapen pertsonala eta baloreen heziketa helburu duen aisialdi-

programa eskaintzea eta beraien denbora librean toki propioa hartzea

IMPULSAR LA ADECUACIÓN DE LA OFERTA Y LA DEMANDA EN BASE A LOS TRAMOS DE EDAD

6-12 AÑOS: AMPLIA OFERTA DE OCIO

El tiempo libre está muy estructurado, pero la preocupación
de los padres y madres es trabajar el aspecto lúdico, las

relaciones y la iniciativa colectiva y propia, evitando
agobiar al/la niño/a.

Necesidades:
equipamientos fijos, recursos lúdicos y actividad de

toda la semana.

12-16: OFERTA DE OCIO LIMITADA

Reto para el ocio educativo: proporcionar alternativas a
la falta actual de oferta, respondiendo a la preocupación
existente ante el consumismo y el individualismo imperante

en la actualidad.

Necesidades:
locales, puntos de reunión (organizados de modo

participativo) y dinamizadores/as.

ESKAINTZA ETA ESKAERAREN EGOKITZAPENA SUSTATZEA ADIN-TARTEAREN ARABERA

6-12 URTE: AISI ESKAINTZA OPAROA

Denbora librea oso egituratua dago baina haurra itotzearen
beldurrez, ludikotasuna, harremanak eta ekimen propioa
zein kolektiboa lantzea gurasoen kezkak eta eskaerak

dira.

Beharrak:
ekipamendu finkoak, baliabide ludikoak eta aste osoko

jarduera.

12-16 URTE: AISI-ESKAINTZA URRIA

Aisialdi hezitzailearen erronka handia: aisialdirako
alternatiben gabezia betetzeaz gain, alkohola,

kontsumismoa edota indibidualismoaren inguruko kezkei
erantzuna ematea.

Beharrak:
lokalak, bilguneak (modu partehartzailean antolatuak)

eta dinamizatzaileak.

Zentzu horretan, aipamen berezia egin behar diogu 12-16 adin-tarteari, ai-
sialdirako erreferentzien falta bereziki nabarmena baita adin-multzo horretan. Gaz-
te(txo)aren trantsiziozko urte horietan ez da erraza aisialdirako eskaintza erakar-
garria definitzea ez baitira begiraleen babesa eta gidaritza behar duten haurrak, eu-
ren autonomia bilatzen ari diren gaztetxoak baizik. Horrexegatik, hitza eman behar
zaie eta, euren gustuak eta interesak bideratzeko beharrezkoak diren baliabideak
eskura jartzeaz gain, lokalak edo erreferentziazko bilguneak eskaini behar zaie; be-
ti ere, beraien partaidetzarekin antolatuak eta adin horretako interesekin enpati-
zatzeko gai izango diren dinamizatzaile edo “erreztatzaileekin”.

5.2. KOMUNIKAZIOA ETA ELKARTRUKEA

Gipuzkoako Foru Aldundiaren esku egon daitezkeen bi zeregin ikusten ditu-
gu komunikazioaren alorrean. Bata, gizarteari begira egin beharrekoa, bestea, ai-
sialdi hezitzailearen baitan bultzatu beharrekoa. Lehenengoarekin lotuta, pre-
miazkotzat hartzen dugu aisialdi hezitzailearen potentzialidadeak eta ezaugarri be-
reizgarriak gizarteratzea. Komunikabideen bidez zein ikastetxeen bidez, aisialdi
hezitzailea zer den ezagutarazi beharra dago. Izan ere, ikuspegi hezitzaile batetik,
kezkagarria da haur eta gaztetxoen aisian nagusitzen ari den eredua, jardueren
kontsumoarena, alegia. Aisialdiko jarduera kontsumorako jarduera bezala nagu-
sitzen den neurrian indargabetzen dira pertsonaren formazioan funtsezkoak diren
aspektuak: autoantolaketa, talde-lana, ardura zein gaitasun kritiko eta eragilea.
Horiexek dira, hain zuzen ere, ezagutarazi behar diren aisialdi hezitzailearen po-
tentzialidadeak.

Aisialdi hezitzailearen baitan bultzatu beharreko elkartrukean ikusten dugu Gi-
puzkoako Foru Aldundiaren bigarren zeregina. Egokitzeko beharra da aisialdiko tal-
deen partaideek behin eta berriz agertu duten kezka eta borondatea; horrekin ba-
tera, urteetako inertziak gainditzeko zailtasuna ere identifikatzen da egungo aisia-
ren errealitatera egokitzeko dagoen oztopo nagusi bezala. 

A) Transmitir a la sociedad la especificidad del ocio
educativo

Por medio de los organismos del mundo educativo y los
medios de comunicación, transmitir a la sociedad la
importancia y el reconocimiento del ocio educativo

B) Impulsar la difusión de experiencias innovadoras

Encuentros y jornadas de trabajo para impulsar la
cooperación y el intercambio de experiencias.

Becas para impulsar la investigación y el intercambio.

Premios para dar a conocer las experiencias innovadoras.

COMUNICACIÓN                     INTERCAMBIO

A) Eskaintza hezitzailearen bereizgarritasuna
gizarteratzea

Heziketa munduko erakundeen bidez eta komunikabideen
bidez aisialdi hezitzailearen garrantzia eta

errekonozimendua gizarteratzea.

B) Esperientzia berritzaileen zabalkundea bultzatzea

Topaketak eta lan-jardunaldiak esperientzien arteko
elkartrukea eta lankidetza sustatzeko.

Bekak, ikerketa eta elkartrukea bultzatzeko.

Sariak, esperientzia berritzaileak ezagutarazteko.

KOMUNIKAZIOA                     ELKARTRUKEA

Horrela, garai berrietara egokitzeko beharraz jabeturik, hurrengo urratsa litza-
teke beste esperientzia eta eredu batzuk ausardiaz aztertzea eta, gogoeta kolekti-
boaren bidez, lan-ildo berriak definitzea. Zentzu horretan, Gipuzkoako Foru Aldun-
diak, esperientzia eta eredu berrien ikerketa eta zabalkundea sustatzeari begira, be-
ka- eta sari-deialdiak antolatzea proposatzen dugu. Horrekin batera, debatea eta el-
kartrukea bultzatzeari begira, topaketak eta lan-jardunaldiak antolatzeko finantzabi-
de bat zabaltzeak mesede egingo lioke esperientzia berritzaileen zabalkundeari.


